
«Os xornais son literatura potencial,
a realidade sempre supera a ficcion»

» Alex Alonso presentou nas Catas do MIHL
‘Tempos de bebidas isotonicas e fast food'

» Aobra, gafadora do Anxel Fole, retine trinta
relatos sobre as consecuencias da crise

MARIA L. VINAS
» mlopezv@elprogreso.es
LUGO. As Catas Literarias do
Museo Interactivo da Historia de
Lugo (MIHL) recibiron onte o que
durante un tempo foi casi vecifio
da cidade —traballou durante sete
anos, ata hai tres, como tradutor
intérprete na Audiencia Provin-
cial—, o autor Alex Alonso, que
presentou o seu ultimo traballo,
o libro de relatos ‘Tempos de bebi-
dasisoténicas e fast food’ (Xerais),
merecedor do premio Anxel Fole.
Alex Alonso (Vigo, 1968) reco-
niecia unhas horas antes do acto

que a primera noticia sobre a
existencia das Catas deulla o di-
rector de Xerais, Manuel Bragado:
«Non, non sabia delas, pero entre
literatura, pinchos, que como en
Lugo en ningtin outro sitio, o vifio
e amusica, é un coctel mais que
atrainte»,

Licenciado en Filoloxia Galega
e Hispanica pola Universidade de
Santiago de Compostela, actual-
mente traballa como tradutor
intérprete na Audiencia Provin-
cial de Pontevedra. Acadou unha
mencién especial do xurado en
2003 no XII Certame Manuel

Murguia de narraciéns breves
pola obra ‘Estremonias’ e gafiou
en 2010 o cuarto certame de rela-
tos de muller Maltilde Bares por
‘Xénero imperfecto’.

O premio Anxel Fole, «para
min», —salienta— «é un orgullo
pola relacién que tefio con Lugo.
A Lugo lle collin e lle gardo moito
carifio. E unha cidade moi accesi-
ble, con xente moi carifiosa, que
integra os demais», opina.

Alonso conta que escribiu des-
de sempre como «unha actividade
necesaria». E esa afeccién tanto

«En Lugo traballei sete anos
e gardolle moito carino. E
unha cidade moi accesible,
que integra os demaisy,
dixo onte o escritor

pola escrita como pola lectura,
convertiuse nestes tiltimos anos
«nun sofio» que esta vivindo.

‘Tempos de bebidas isoténicas e
fast food’, composto por trinta re-
latos breves sobre as contradiciéns
e o devalo da sociedade galega do
noso tempo, nace da indignacién.
«Si, esa é a palabra clave», convén
o autor. «O libro nace para expre-
sar esa indignacion que sentias
por dentro durante os anos da cri-
se, que ainda segue presente, ain-
da que se fale menos de primas de
risco. Todo este bombo sobre pre-
ferentes, precariedade laboral...
Tamén o sufrin eu. Nun momento
dado xa se dicia que non chegaba
con aprobar unha oposicién. Ha-
bia o perigo de que nos enviasen
para casa», recorda.

Trinta relatos duros, que com-
pensa co humor, e que toman
como fonte de inspiracién as no-
vas dos xornais, «que son litera-
tura en potencia», asegura. «Es-
tanche contando unha realidade
que sempre supera a ficciéon. Esta
comprobado», engade.

A obra resulta eminentemen-
te urbana. «Xa mo dicia o escitor
Marcos Calveiro, que non existia o
rural. Supofio que tamén é o que
vivo. Recollo un pouco o que tefio
mais preto», afirma.

Esas historias que Alonso cons-
trie sobre a crise, as novas tec-
noloxias ou a violencia de xénero
estan narradas en primeira persoa
coa intencién de derrubar calque-
ra cortina ou barreira co lector, e
facelas «mais impactantes».

Ri ao recordar os seus tempos
de barman e, ao preguntarlle se
lle serviron para dotar de frescura
os dialogos, responde: «Traballei
como camareiro cinco anos e pet-
cibes moitas cousas. Eu son obser-
vador, e glistame, por exemplo,
escoitar como se expresa a xente.
Pero sobre todo, daste de conta da
soidade das persoas».



